
1 Inngangur 

Líkt og undanfarin ár var október talning á farþegafjölda framkvæmd. Þetta er sjötta árið í 

röð sem slík talning er framkvæmd á þessum tíma árs. Um er að ræða mjög ítarlega 

farþegatalningu, þar sem talið er í og úr hverjum vagni fyrir allar brottfarir og fyrir hverja 

biðstöð í leiðakerfinu. 

Gögnin sem hafa safnast saman gefa alltaf betri og betri mynd af því hvernig notkuninni í 

leiðakerfinu skiptist á milli leiða, sveitafélaga og tíma dags. Einnig hafa margar ákvarðanir 

um breytingar á leiðum endurspeglast í talningunum og á það einnig við í ár. Að sama skapi 

má segja að niðurstöður talningarnar hafa gert að verkum að hætt hefur verið við breytingar 

á grunni þess að talningar sýna að þær eru óráðlegar. 

Nauðsynlegt er þó að leggja áherslu á að þó svo að fækkun eða fjölgun sé í þessum einstaka 

mánuði þá segir það ekki endilega til um hvort þetta sé þróunin á öllu árinu. Þó má segja að í 

gegnum árin hefur sýnt sig að talningin og greiðslugreiningin gefa mjög sambærilegar 

niðurstöður og má því í fyrsta lagi segja að talningin staðfesti greiðslugreininguna og í öðru 

lagi má ætla að talningin gefi mjög góða mynd af hlutfallslegri notkun í leiðakerfinu á 

ársgrundvelli. 

Talningin gefur í fyrsta lagi mynd af því hvort greiðslugreiningin, sem er framkvæmd alla 

mánuði ársins, komi með sambærilegar tölur fyrir farþegafjölda í október mánuði. Í öðru lagi 

þá gefur hún mjög greinargóða mynd af því hvernig notkunin er innan alls leiðakerfisins s.s. 

hvar farþegarnir eru á ferðinni, hvernig nýtingin er á hverri leið fyrir sig, skipt niður á tíma 

dags og hvernig skiptistöðvarnar eru nýttar. Auk þessa er hægt að greina hverja leið fyrir sig 

s.s. hvar og hvenær flestir farþegar eru á ferðinni.  

Farþegafjölgunin í ár er umtalsverð sem kemur að vissu leyti ekki á óvart þar sem 

þjónustutími var lengdur á kvöldin og á laugardögum, leiðir 13, 24 og 28 fengu 15 mín. tíðni 

og nánast allar leiðir sem óku á 60 mín. tíðni á kvöldin og um helgar aka núna á 30 mín. tíðni. 

 

 

 
Reykjavík í nóvember 2012, 

 
Einar Kristjánsson 

Sviðsstjóri skipulags- og þróunarsviðs 

Síða 3 

2 Niðurstaða talninga 

Niðurstaðan í talningunum sýnir að á milli 2011 og 2012 hefur farþegum í október fjölgað 

um 108.013 eða frá 907.159 í 1.015.172 sem er 11,91% fjölgun á milli ára. Til gamans má 

geta þess að það þarf um 1.100 strætisvagna ef flytja ætti þennan aukna farþegafjölda 

samtímis. Fjöldi farþega á virkum degi eykst frá 35.681 farþegum á dag í 39.945 eða um 

4.264 á hverjum virkum degi. Ef öll þessi innstig yrðu á sama tíma á deginum þyrfti um 47 

strætisvagna til að flytja þá farþega. 

 

Mynd 1: Farþegafjöldi á milli ára 

Athugavert við niðurstöðu talningarinnar er að í fyrsta skiptið í sögu Strætó bs. er 

farþegafjöldinn meiri en 1 milljón farþega í október mánuði.  

2.1 Greining farþegafjölgunar 

Greiðslugreiningar, sem eru framkvæmdar einu sinni í mánuði, staðfesta að farþegafjöldinn 

sé að aukast töluvert á haustmánuðum í samanburði við 2011. Aukningin í 

greiðslugreiningunni fyrir einstaka mánuði sést í töflu 1 hér að neðan en samkvæmt 

greiðslugreiningunni er aukningin 14,1% hingað til í ár. Ef fram fer sem horfir mun Strætó bs. 

flytja rúmlega tíu milljónir farþega í ár.  

Tafla 1: Farþegaaukning milli ára samkvæmt greiðslugreiningu 

 2011 2012 

Síða 4 

 

Margar af leiðunum eru ennþá í vandræðum hvað þjónustu og flutningsgetu varðar en þó 

ber að nefna sérstaklega leiðar 1, 3 og 6. Flutningsgeta þeirra hefur verið aukin með stærri 

vögnum en það dugir ekki til. Því er ráðgert að setja tvo liðvagna í þjónustu á leið 1 til að 

auka flutningsgetu hennar enn frekar. Þó nokkuð er farið að bera á seinkunum á ýmsum 

leiðum vegna aukins farþegafjölda og þar með lengri afgreiðslutíma og aukinna stoppa á 

leiðunum. Reynt hefur verið að bregðast við þessu að einhverju leyti með breytingu á 

tímatöflum, en það hefur þó ekki verið mögulegt alls staðar sökum skorts á vögnum, 

fjármagni og vandkvæða við samstillingar o.fl. 

2.2 Munur á farþegafjölda skipt eftir tíma dags 

Þegar athugað er hvernig skipting farþega er eftir tíma dags sést að það er aukning á nánast 

öllum tímum dags þó svo að hún sé mest á annatímum á morgnana og síðdegis. 

 

Mynd 2: Mismunur á farþegafjölda skipt eftir tíma dags 

Það að farþegum er ennþá að fjölga mest á annatíma er farið að valda verulegum 

vandræðum einkum vegna þess hversu mikinn vagnafjölda þarf að senda aukalega í akstur á 

morgnana og nú einnig seinnipart dags. Þessir vagnar standa síðan að mestu leyti restina af 

deginum án aksturs enda ekki þörf fyrir þá á þeim tíma. Eins og áður segir hafa verið keyptir 

liðvagnar til að setja í akstur á leið 1 til að reyna að minnka þörfina á aukavögnum á leiðinni. 

2.3 Breyting á einstökum leiðum 

Í raun og veru er engin leið sem kemur á óvart í þessari talningu. Þær þjónustuaukningar 

sem hafa verið gerðar smita af sér í aukningu á leiðum en þó er kannski vert að minnast á 

leið 18 þar sem meira en 100% aukning hefur verið sl. tvö ár. 

 

Mynd 3: Breytingar í farþegafjölda á milli áranna 2011 og 2012 

Mynd 4: Hlutfallsleg breyting í farþegafjölda á milli áranna 2011 og 2012 

3 Áhrifaþættir á aukningu farþegafjölda síðastliðið ár 

Talið er að eftirfarandi ákvarðanir hafi haft áhrif á farþegafjölda nokkurra einstakra leiða í 

leiðakerfi Strætó bs. 

 Leið 2 hóf aftur akstur á kvöldin og um helgar. 

 20,2% fjölgun á virkum dögum og 35,2% í heildina sem svarar til 12.029 

farþega fjölgun. 

 Leið 18 byrjaði akstur milli Grafarholts, Grafarvogs og Mosfellsbæjar. Einnig er 

vagninn á 30 mín. tíðni á kvöldin og um helgar 

 47,3% aukning á virkum dögum og 49,5% í heildina sem svarar til 10.070 

farþega aukningu. 

 Innanbæjarleiðum í Hafnarfirði var breytt þar sem leiðir 43 og 44 tóku við hlutverki 

frístundaaksturs eftir hádegi og um helgar. 

 57,8% aukning á virkum dögum og 51,2% í heildina sem svarar til 8.238 

farþega aukningu. 

3.1 Áframhaldandi hækkun eldsneytis 

Ljóst er að eldsneytisverð hefur haldið áfram að hækka og virðist vera sem íbúar séu farnir 

að láta bílinn standa í auknum mæli þegar ferðast er til og frá vinnu. 

Þetta sést einnig í þjónustukönnunum Strætó bs. þar sem sjá má mikið breytta samsetningu 

farþega þar sem „hefðbundið“ vinnandi fólk er farið að nýta sér ferðir strætó í auknum 

mæli.  

3.2 Samgöngukort 

Strætó bs. hóf að bjóða upp á samgöngukort á síðastliðnu hausti, þar sem fyrirtæki þurftu að 

móta sér samgöngustefnu og gera síðan samgöngusamning við Strætó bs. 

Með þessu hefur starfsfólk þessara fyrirtækja getað keypt 12 mánaða samgöngukort á verði 

9 mánaða hefðbundins korts. Um 650 kort hafa verið seld á um það bil 10 mánuðum og 

aukningin er um 65% á milli ára. 

3.3 Þjónusta við landsbyggðina 

Ekki er ómögulegt að samvinnan við landsbyggðina geri að verkum að íbúar 

nágranasveitarfélaganna sem sækja vinnu eða þjónustu á höfuðborgarsvæðið noti 

þjónustuna í meiri mæli en áður var.  

 

  



 
S t r æ t ó  b s .  –  F a r þ e g a t a l n i n g a r  h a u s t i ð  2 0 1 0  

 
Síða 8 

4 Stórar og athyglisverðar biðstöðvar 

2010 var ákveðið að athuga sérstaklega notkun vagna við helstu framhalds- og háskóla á 

höfuðborgarsvæðinu. Þessu var haldið áfram 2011 þar sem nokkrum lykilstöðvum var bætt 

við og er þessu haldið áfram núna. 

Eins og sést í töflu 3 hér að neðan er misjafnt hversu mikið biðstöðvarnar við framhalds-

skólanna eru nýttar. Erfitt getur verið að meta nokkra einstaka skóla eins og t.d. Mennta-

skólann í Reykjavík sem er einnig aðalbiðstöðin fyrir miðborgina í Reykjavík. MH og Verzló 

eru einnig í sömu stöðu en vagnarnir stöðva við allt Kringlusvæðið og stór hluti þeirra sem 

koma með vögnum frá Kópavogi ganga t.d. til MH frá biðstöðinni við Kringlumýrabraut. 

Tafla 2: Athyglisverðar biðstöðvar með inn- og útstigum fyrir hvern dag 

 2011 2012 

 Inn Út Inn Út 

Hlemmur 2.754 2.429 3.240 2.792 

Mjódd 2.480 2.381 3.248 3.070 

Ártún 1.773 1.659 2.312 2.135 

Spöngin 239 151 257 165 

Hamraborg 2.061 1.965 2.248 2.220 

Fjörður 837 717 1.010 912 

Lækjartorg 1.386 1.509 1.564 1.593 

Landspítalinn 475 607 489 660 

Háskóli Íslands 917 918 1.101 1.124 

Háskóli Reykjavíkur 140 155 158 175 

Borgarholtsskóli 156 122 140 105 

Menntaskólinn við Sund 112 79 107 93 

Menntaskólinn við Hamrahlíð 123 131 141 146 

Fjölbrautaskólinn í Garðabæ 113 109 199 173 

Fjölbrautaskólinn í Kópavogi 220 231 216 248 

Flensborg 158 150 135 144 

Kringlan 1.443 1.378 1.647 1.470 

Smáralind 277 267 351 307 

 

Athygli vekur þó eins og fyrri ár hversu fáir farþegar eru að nýta vagninn við HR. Veruleg 

aukning hefur orðið við Fjölbrautaskólann í Garðabæ á milli ára, en leið 24 sem ekur þarna 

framhjá byrjaði á 15 mín. tíðni á annatíma í haust. Kringlusvæðið hafði 1.452 innstig og 

1.348 útstig árið 2009 og þess vegna er ljóst að flutningur HR hefur haft lítil áhrif á nýtingu 

strætisvagna á svæðinu og hún heldur áfram að aukast á milli ára. 

5 Niðurstöður og hugleiðingar 

Veruleg farþegaaukning er aftur á milli ára sem staðfestist af mánaðarlegri greiðslugreiningu 

sem er framkvæmd af HÍ. Það er því ljóst að íbúar höfuðborgarsvæðisins eru aftur að svara 

ákalli eigenda Strætó bs. um aukna notkun og er því óhætt að segja að boltanum sé áfram 

varpað yfir til eigenda Strætó bs. að svara ákalli um aukna þjónustu og þá kannski helst í 

fleiri og stærri vögnum. 

Eins og spáð var í fyrra og hittifyrra var erfitt að anna allri eftirspurn með þeim tækjakosti 

sem er til staðar. Bæði leið 1 og leið 6 hafa iðulega þurft að skilja eftir farþega seinnipart 

dags vegna mikils álags. Fjárfest hefur verið í tveimur liðvögnum til að mæta auka auknum 

farþegafjölda en það er þó ljóst að þörfin er meiri en svo. 

Í fjárhagsáætlun næsta árs er reiknað með að leið 12 fái aðeins rýmri tíma til að geta haldið 

áætlun. 

Leið 18 er farin að þjónusta Grafarholti á 30 mín. tíðni á kvöldin og um helgar auk þess sem 

leiðin tengist Grafarvoginum/Egilshöll og þaðan í Mosfellsbæ. Rúmlega 100% aukning hefur 

verið á þessari leið síðastliðin tvö ár og því er ljóst að sú leið er á réttri braut núna. 

Eftir miklar áhyggjur vegna innanbæjarleiðanna í Hafnarfirði í fyrra, má segja að brugðist hafi 

verið við þessu með góðum hætti. Með góðri samvinnu Hafnarfjarðarbæjar og Strætó bs. 

hefur tekist að snúa þróuninni algjörlega við og með breyttu leiðakerfi innanbæjar í 

Hafnarfirði hefur farþegaaukningin verið mikil. 

Flutningur miðlægrar stöðvar í Reykjavík frá Hlemmi til BSÍ er einnig mikilvægur hlekkur í 

bættri þjónustu við farþega en vanda þarf til verks áður en flutningurinn fer fram. 

Áframhaldandi sóknarfæri er fyrir almenningssamgöngur á höfuðborgarsvæðinu þó svo að 

langt sé í land sé miðað við háleit markmið ríkis og sveitarfélaga. Því er áfram mikilvægt að 

sveitafélögin séu viðbúin að svara kröfum notenda til móts við aukna notkun. Þörfin fyrir 

óslitna forgangsakrein beggja vegna Miklubrautar og Kringlumýrarbrautar/Hafnarfjarðar-

vegar er ofarlega á óskalistanum auk fjárveitinga til vagnakaupa. 

 

 


